
Hyrje 
 

Libri i Përshtypjeve dhe Kujtimeve 
Mulla Jakup Hajrizi (1981–2008) 

Ka njerëz që kalojnë në këtë botë si kalimtarë të zakonshëm, dhe ka të tjerë që, edhe pse 

jetojnë pak, lënë pas një dritë që nuk shuhet kurrë. Mulla Jakup Hajrizi i përket pikërisht kësaj 

të dytës. 

Ky libër përbën një përpjekje modeste, për të ruajtur dhe përjetësuar kujtimet, ndjenjat dhe 

fjalët e zemrës kushtuar figurës së tij të dashur dhe të respektuar. Pra, lindi si një nevojë e 

natyrshme e zemrave që e njohën, e deshën dhe u frymëzuan prej tij. 

Pjesa e shkrimeve me dorë u hap më 18 prill 2026, në ditën e ceremonisë së emërtimit të 

xhamisë me emrin “Mulla Jakup Hajrizi”, duke u ofruar të gjithë të pranishmëve një mundësi 

të çmuar për të lënë një gjurmë personale: një kujtim, një përshtypje, një falënderim apo një 

lutje të sinqertë. Ky libër u bë kështu një vendtakim i zemrave dhe mendimeve, ku secili 

kontribuon me një copëz nga përjetimi i tij. 

Ndërkohë, pjesa tjetër e këtij botimi është përzgjedhur, redaktuar dhe përmbledhur me 

kujdes, me synimin për të ndërtuar një tablo modeste të jetës dhe veprës së tij. Përmes këtyre 

faqeve synohet të krijohet një mozaik kujtimesh, dëshmish dhe momentesh që pasqyrojnë 

rrugëtimin e ndritur të një njeriu që la gjurmë të thella në zemrat e shumë njerëzve. Pra, një 

rrëfim i heshtur për një jetë të jetuar me përkushtim, dashuri dhe qëllim. 

Ky libër nuk është vetëm një përmbledhje shkrimesh, por një dëshmi e dashurisë, respektit 

dhe mirënjohjes që vazhdon të jetojë përtej kohës. Është një urë që lidh të kaluarën me të 

tashmen dhe një thirrje e heshtur për reflektim mbi vlerat dhe frymëzimin që Mulla Jakupi 

përcolli gjatë jetës së tij. 

Është, në thelb, një kontribut modest për të thënë se disa njerëz, edhe kur largohen, mbeten. 

I. Jeta dhe Vepra 
 

Kjo pjesë shkurtimisht i kushtohet rrugëtimit jetësor dhe veprës së Mulla Jakup Hajrizit, një 

rrugëtim i shkurtër në vite, por i pasur në përmbajtje, përkushtim dhe ndikim. Nëpërmjet 

këtyre rreshtave, synohet të paraqitet thelbi i asaj që ai përfaqësonte: një njeri i dijes, i besimit 

dhe i dashurisë për njerëzit. 

Jeta e tij nuk matet thjesht me vitet që jetoi, por me gjurmët që la pas. Përmes angazhimit të 

tij të palodhshëm, afërsisë me njerëzit dhe misionit që e jetoi me përkushtim të plotë, ai arriti 

të prekë dhe të ndikojë në jetët e shumëkujt. 

Biografi e Shkurtër 
Mulla Jakup Hajrizi 

Mulla Jakupi – u lind në Drenas më 14 gusht të vitit 1981, në një 

familje me vlera të theksuara njerëzore dhe shpirtërore. Që në 

vitet e hershme, ai shfaqi një përkushtim të veçantë ndaj dijes dhe 

një qetësi të brendshme që do ta shoqëronte gjatë gjithë jetës. 

Pas përfundimit të shkollës fillore në vendlindje, rrugëtimi i tij mori 

drejtim të qartë, ai vazhdoi studimet në Medresenë e Mesme 

“Alauddin” në Prishtinë, ku u dallua për seriozitetin dhe rezultatet 

e larta, duke e përfunduar me sukses të shkëlqyer në periudhën 

1996–2000. Pas përfundimit të luftës gjatë së cilës ishte larg 

familjes, dhe pas përfundimit të medresesë mësyu studimet bachelor. Kështu, në periudhën 

2000-2004 kaloi në Siri ku e mësoi gjuhën arabe për një vit dhe ndoqi studimet universitare 

për tre vite radhazi, në lëmin e Sheriatit në Degën e Universitetit “Al Az’har” në Damask të 

Sirisë, për të vazhduar në vitin e fundit të Fakultetit si absolvent në Kajro, në Universitetin “Al 

Az’har” në Egjipt, një nga qendrat më të njohura të dijes islame në botë. 

Ky formim i gjerë nuk ishte thjesht një përgatitje profesionale, por një ndërtim i thellë i një 

personaliteti që do të shërbente me përkushtim të plotë ndaj komunitetit të tij. 

Pas kthimit në Kosovë në vitin 2005, ai nuk zgjodhi rrugën e qetë, por atë të angazhimit të 

drejtpërdrejtë. Me hapjen e xhamisë së re në Zabel të Ulët, për të cilën kontribuoi që nga 

fillimi i ndërtimit të saj, ai mori rolin e imamit, duke e kthyer atë hapësirë në një qendër të 

J. Hajrizi (14.08.1981-17.12.2008) 

gjallë shpirtërore dhe edukative. Brenda një kohe të shkurtër, 

ai arriti të fitojë respektin dhe dashurinë e një rrethi shumë të 

gjerë njerëzish, jo vetëm në Drenas, por në gjithë rajonin e 

Drenicës dhe më gjerë. 

Madje, nëse do të përpiqeshim të përkufizonim thelbin e 

figurës së tij, me plot bindje do të thoshim ishte “dashni”. Me 

dashni të sinqertë e ushtroi detyrën e Imamit, si ligjërues i 

shkëlqyer e aktivist i palodhur; me dashni i mësonte, në 

mënyrë vullnetare qindra nxënës të tij; me dashni e respekt u 

gjendej pranë të gjithëve, të moshuarve e të rinjve, të njohurve 

e të panjohurve. Kushdo që e ka njohur qoftë edhe për një çast, apo ka dëgjuar për të, flet me 

mall e mirënjohje. Me sinqeritetin dhe pozitivitetin e tij të veçantë, edhe në takimin e parë, 

pa asnjë njohje paraprake, të bënte të ndiheshe sikur të donte më shumë se këdo tjetër në 

botë. 

E krahas angazhimit fetar, ai ndoqi edhe studimet në Gjuhën Angleze në Fakultetin Filologjik 

të Universitetit të Prishtinës, duke dëshmuar për një horizont të gjerë intelektual dhe një 

dëshirë të vazhdueshme për zhvillim.  

Respektonte dhe ishte i respektuar nga çdokush, gjithnjë me fytyrë të buzëqeshur. Ishte 

frymëzues në misionin e tij të shenjtë, mision të cilin e jetësoi me plot kuptimin e fjalës në 

mënyrën më të mirë të mundshme. 

Për përkushtimin e punën e palodhshme të tij gjendet edhe biografia e tij në revistën Dituria 

Islame numër 220-221. Po ashtu, për të gjenden poezi, incizime nga ligjërimet e tij frymëzuese 

e foto të ndryshme nga aktivitetet e tij me bashkëpunëtorë e pjesëmarrës të shumtë. Së 

fundmi, edhe Xhamia në Zabel të Ulët në Drenas, është emërtuar me emrin e tij, për ta 

nderuar figurën e tij të çmuar. 

Jakupi ndërroi jetë pas një sëmundje të shkurtër më 17 dhjetor të vitit 2008 në ora 12:00 të 

Mynhenit të Gjermanisë, ku ishte transferuar urgjentisht nga spitali i Prishtinës. Ndërroi jetë 

në moshën 27 vjeçare imami i veshëm, në moshë të re por me vepra të mëdha. Varrimi i tij u 

bë më 20 dhjetor të vitit 2008 në vendlindje në Shtrubullovë, në praninë e mijëra njerëzve. 

II. Kujtime dhe Përshtypje 
 

Kjo pjesë përmbledh fjalët më të sinqerta që lindën në një moment të veçantë kujtese dhe 

mirënjohjeje. Shkrimet me dorë, të lëna më 18 prill 2026 gjatë ceremonisë së emërtimit të 

xhamisë në Zabel të Ulët në Drenas, me emrin “Mulla Jakup Hajrizi”, përfaqësojnë ndjenjat e 

drejtpërdrejta të atyre që e njohën, e deshën apo u prekën nga figura e tij. Çdo rresht është 

një dëshmi personale, e thjeshtë në formë, por e thellë në përmbajtje, që pasqyron lidhjen e 

veçantë që ai kishte krijuar me njerëzit. 

Krahas këtyre, në këtë pjesë janë përfshirë edhe komente të përzgjedhura nga rrjetet sociale, 

të cilat e zgjerojnë këtë mozaik kujtimesh përtej hapësirës së ceremonisë. Së bashku, këto 

dëshmi formojnë një pasqyrë të gjallë të dashurisë, respektit dhe mirënjohjes për figurën e 

tij. 

 

 

* 

* 

* 

Emri dhe mbiemri: ___________________________________________ 

Qyteti/Vendi: ________________________________________________ 

 

Si e keni njohur Mulla Jakupin (opsionale): 

________________________________________________________________________ 

________________________________________________________________________ 

________________________________________________________________________ 

________________________________________________________________________ 

 

 

Mendimi / Kujtesa juaj: 

(Shkruani lirisht. Një kujtim të vogël, një fjali ngushëllimi, një lutje apo një ndjesi zemre janë 

mëse të mjaftueshme.) 

 

________________________________________________________________________ 

________________________________________________________________________ 

________________________________________________________________________ 

________________________________________________________________________ 

________________________________________________________________________ 

________________________________________________________________________ 

________________________________________________________________________ 

________________________________________________________________________ 

________________________________________________________________________ 

________________________________________________________________________ 

Komente të përzgjedhura 
 

Në vazhdim janë paraqitur disa komente të përzgjedhura nga postimet në rrjetet sociale, të 

bëra me rastin e njoftimit dhe falënderimit për pjesëmarrje në ceremoninë e emërtimit të 

xhamisë në Zabel të Ulët në Drenas, me emrin “Mulla Jakup Hajrizi”.  

 

 

* 

* 

* 

III. Dëshmi të një rrugëtimi jetësor 
 

Kjo pjesë sjell një dëshmi të gjallë dhe të prekshme të jetës dhe veprës së Mulla Jakup Hajrizit, 

përmes fotografive dhe dokumenteve që pasqyrojnë angazhimin e tij në etapa të ndryshme 

të jetës. Të organizuara sipas temave, këto pamje nuk janë thjesht kujtime vizuale, por dëshmi 

të një përkushtimi të vazhdueshëm ndaj dijes, edukimit dhe shërbimit ndaj komunitetit. Çdo 

fotografi flet në heshtje për një moment, një ndikim dhe një lidhje njerëzore që ai ka ndërtuar 

me të tjerët. 

Krahas tyre, dokumentet dhe materialet e përfshira në këtë pjesë e plotësojnë më tej këtë 

tablo, duke ofruar një pasqyrë më të thellë të punës dhe aktiviteteve të tij. Ato dëshmojnë jo 

vetëm për angazhimin e tij të palodhshëm, por edhe për seriozitetin dhe vizionin që e ka 

karakterizuar në çdo hap të rrugëtimit të tij. 

Së bashku, këto elemente përbëjnë një trashëgimi që vazhdon të frymëzojë dhe të dëshmojë 

për një jetë të jetuar me qëllim, dashuri dhe përkushtim. 

 

 

* 

* 

* 

Vlerësime, dëshmi dhe përkushtime 
 

Përmbajtja e ideuar e pllakatës, emërtuar “Mulla Jakup Hajrizi”, në shenjë 

nderimi për të: 

Një biografi e shkurtër në Revistën Paqja, numër 26: 

 

 

 

 

 

 



Libri i përshtypjeve dhe kujtimeve                                                             Mulla Jakup Hajrizi (1981 - 2008) 

 
47 

 

Një biografi e shkurtër në revistën Dituria Islame, numër 220-221: 

Poezi kushtuar Mulla Jakupit: 

Veprimtaria 2005–2008: Ligjërata, aktivitete dhe angazhim vullnetar 
 

Shkëputje e një çasti nga një video e shkurtër gjatë mbajtjes së Hytbes së Fitër 

Bajramit, më 30 shtator 2008, ditë e martë: 

Disa prej pak fotografive nga shumëllojshmëria e aktiviteteve të tij, që përfshijnë: 
ligjërata, ekskursione, lojëra sportive, fjalë rasti, organizime dhe ndeja festive; si dhe 

pjesëmarrje në ngjarje të ndryshme, trajnime dhe bashkëpunime me nxënës, të rinj dhe 

kategori të ndryshme të shoqërisë gjatë periudhës 2005-2008: 

Disa prej dosjeve, nga puna e tij vullnetare me nxënës, në vitet 2005-2008: 

     

 

  
 



Libri i përshtypjeve dhe kujtimeve                                                             Mulla Jakup Hajrizi (1981 - 2008) 

 
59 

 

   

 

 
 

 



Libri i përshtypjeve dhe kujtimeve                                                             Mulla Jakup Hajrizi (1981 - 2008) 

 
60 

 

      

    

 



Libri i përshtypjeve dhe kujtimeve                                                             Mulla Jakup Hajrizi (1981 - 2008) 

 
61 

 

     

 

 
 

 



Libri i përshtypjeve dhe kujtimeve                                                             Mulla Jakup Hajrizi (1981 - 2008) 

 
62 

 

 
 

 
 

 

 



Libri i përshtypjeve dhe kujtimeve                                                             Mulla Jakup Hajrizi (1981 - 2008) 

 
63 

 

 
 

 

 

Familja dhe vitet e studimeve 
 

Foto familjare, me prindërit dhe vëllezërit në verën e vitit 1996: 

Foto gjatë kohës së studimeve, në Damask dhe Kajro në vitet 2000-2005: 

Ceremonia e varrimit 
 

Shkëputje e një çasti nga një video e shkurtër nga Ceremonia e Varrimit, më 20 

dhjetor 2008, ditë e shtunë: 

IV. Ceremonia e Emërtimit të Xhamisë me Emrin “Mulla 

Jakup Hajrizi” 
 

Kjo pjesë paraqet momente të përzgjedhura nga ceremonia e emërtimit të Xhamisë së Zabelit 

të Ulët në Drenas, me emrin “Mulla Jakup Hajrizi”, pas vendimit të marrë nga Këshilli i 

Bashkësisë Islame në Drenas për të nderuar figurën dhe kontributin e tij. Kjo ngjarje, e mbajtur 

më 18 prill 2026, shënon një moment me rëndësi të veçantë shpirtërore dhe shoqërore për 

komunitetin. Përmes fotografive dhe fragmenteve të ndryshme, pasqyrohet atmosfera e 

respektit, përkushtimit dhe nderimit që e karakterizoi këtë ditë të veçantë, ku u përjetësua 

një emër që ka lënë gjurmë në jetën fetare dhe edukative. 

Në këto pamje shfaqen pjesëmarrës nga rrethi familjar, besimtarë, përfaqësues institucionalë 

dhe dashamirë të veprës së tij, të cilët u bënë pjesë e këtij momenti. Ceremonia nuk ishte 

vetëm një akt formal emërtimi, por një shprehje mirënjohjeje dhe vlerësimi për jetën dhe 

kontributin e Mulla Jakup Hajrizit në shërbim të fesë, dijes dhe komunitetit. 

Së bashku, këto momente të përzgjedhura përbëjnë një dëshmi të gjallë të nderimit dhe 

kujtimit të tij, duke e shndërruar këtë ngjarje në një kujtesë të qëndrueshme që ruan vlerat 

dhe trashëgiminë shpirtërore që ai la pas. 

 

 

* 

* 

* 

V. Përfundim 
 

Ky libër qëndron si një monument i heshtur por me një rëndësi të veçantë, për një jetë që, 

ndonëse e shkurtër në vite, ishte jashtëzakonisht e pasur në vlera dhe përkushtim njerëzor. 

Përmes faqeve të tij, figura e Mulla Jakup Hajrizit nuk mbetet vetëm në kujtesën e atyre që e 

njohën personalisht, por ofron rast të transformohet në një trashëgimi shpirtërore që të 

shërbejë si udhërrëfyes për gjeneratat e ardhshme. 

Strukturimi i kësaj vepre në pesë pjesë, sikur rezonon me pesë kohët e namazit, asocim me 

misionin e Mulla Jakupit, duke simbolizuar një cikël të plotë dritësimi dhe përkushtimi që nis 

me agimin e jetës dhe përmbushet me qetësinë e amshimit. Filozofikisht, jeta e njeriut nuk 

matet me frymëmarrjet që numëron, por me gjurmët që lë në shpirtrat e të tjerëve, duke u 

bërë një urë lidhëse mes të përkohshmes dhe të përjetshmes. 

Në thelb, kjo përmbledhje është dëshmia më e pastër se drita e një njeriu të mirë nuk shuhet 

me largimin e tij fizik. Duke bashkuar fjalët e zemrës me dëshmitë e punës së tij, ky libër në 

mënyrë modeste përmbush misionin e tij fisnik: të ruajë gjallë frymëzimin, dashurinë dhe 

buzëqeshjen e paharruar të një hoxhe dhe aktivisti që e jetoi jetën si një mision të shenjtë në 

shërbim të komunitetit. 

Ky rrugëtim na kujton se mirësia nuk është vetëm diçka që e kërkojmë përreth nesh, por një 

vlerë që duhet ta mbjellim fillimisht brenda vetes sonë, ashtu siç e jetoi dhe e dëshmoi me 

shembull Mulla Jakupi. Në këtë frymë, Zoti na kujton në Kuran se shenjat gjenden si përreth 

nesh, ashtu edhe brenda nesh: 

"Në tokë ka shenja për ata që janë të bindur.  
Edhe në veten tuaj; a nuk e shihni?"  

(51: 20-21) 

 

 

 

 

 

 

 

 

 

 

 



Libri i përshtypjeve dhe kujtimeve                                                             Mulla Jakup Hajrizi (1981 - 2008) 

 
79 

 

 

 

 

 

 

* * * * * * * * 

Libri i Përshtypjeve dhe Kujtimeve  

Mulla Jakup Hajrizi (1981 - 2008) 

© [2026]  

Fejzullah Hajrizi 

 


